
JAWABIN SHUGABAN KASA DA UWARGIDANSA A BIKIN KADDAMAR

DA SHIRIN “ILMANTAR DA ‘YAN MATA”

SHUGABAN KASA: Na gode, Kwarai da gaske. Kowa ya zauna. (aka runtime da
tafi.) Na gode, Charlene, bisa ga wannan gagarumar gabatarwar, da kuma dukan
abinda aka gudanar, na taimaka wa wadannan Kananan ‘yan matan na Kasar
Liberia, da ma dukan ‘yan mata, wanda ina fatan abin alfahari ne, a nan Kasar
Amirka, bisa ga wannan misalin da kuka nuna. Ba mu da wani alfaharin abinda ya
wuce na mahaifiyarki. Ta fi mu yin alfahari. (aka bushe da dariya) Mahaifiyar na
nan. Kuma mun san yanzu ki ka fara, wanda abin mamakin da zai faru, nan gaba,
al’amarin zai wuce haka.

Ina son in gode wa wakilan Majalisar Kasa, wadanda suna wurin nan, a yau — ciki
har da Wakiliya Kay Granger, wadda ke jagorancin shirin bayar da shawarwarin
“ci gaban da aka samu.” Ina Kay? Ta na nan, ‘yan daKiKoKin da suka wuce. Ta
koma ne ga don jefa Kuri’ar Harkokin Tsaron Cikin Gida. Muna kuma bukatar
ganinta, a cikin lokaci. (aka bushe da dariya)

Ina kuma bukatar ambaton Wakiliya Nita Lowey, wadda ita ma, tana can kace-
kace, cikin harkar jefa Kuri’ar ta Harkokin Tsaron Cikin Gida, amma, ta jagoranci
musababbin harkokin bayar da ilmin, har na fiye da shekaru 20. Muna fatan za mu
hada hannu da dukansu, a wannan shirin, a cikin watannin da za su gabata.

Yanzu, aikin nawa, ya sawwaka. na zo ne, in gabatar da ita. (aka bushe da dariya)
Mashahuriyar mace -- (aka bushe da dariya) — jarumar bayar da shawarwari kan
harkokin ‘yan mata, a Kasar Amirka, da duniya — da ma cikin gidan Obama. (aka
bushe da dariya) Michelle Obama. (aka runtime da tafi.) Yay!

Nan da cikin minti daya kuma, za ta bayyana wani bangare na wannan shirin —
wanda, na tabbatar, ya sanya Charlene da takwarorinta na Shirin Agaji, za su yi
murnar komawa ga yi. Amma, kafin in koma ga Michelle, ina fatan kuna bukatar
tofa albarkacin bakin namiji. (aka bushe da dariya) Don haka, ina son in yi tsokaci
game da abinda ya sa duk muke bukatar barin ‘yan mata su koyi ilmi.



Yanzu, da za a bar ni, in ce wani abu, domin dukansu suna da Kwazo, daidai da
takwarorinsu, maza. Wannan kuma gaskiya ce, illa iyaka, kuma babu abinda za a
Kara. Wannan kuma ba wani al’amarin da zai daure kai ba ne. A duk inda suke
suke, a duk kuma inda suke zaune, babu yarinyar da ba ta da martaba, a doron
duniya. Kowace yarinyar dake doron duniya, ta cancanci da a mutuntata, a kuma
ba ta rabonta. Kuma wannan ya hada da damar da za ta wasa KwaKwalwarta da
hazaKarta, da ma abinda take so, a rayuwa, da ma shimfida yadda makomarta za ta
kasance. Wannan ya zama dole, garemu, amma, mun san cewa, ba kowa ke da
wannan damar ba. ‘Yan mata miliyan 62 ne, a duniya da ba su cikin makaranta. Ba
kuma haka kawai ya faru ba. Wannan wani sakamako ne, na shinge, manya da
Kanana, da ya kare ‘yan matan daga samun ilmi.

A wadansu lokuttan, iyalansu ba su iya biyan kudaden makarantar. A wadansu
kuma, ‘yan matan ba su da wuraren kewayawa. Mai yiwuwa kuma, game da
hadarin kada maza su raunata su, ko su sace su, domin su hana su zuwa makarantar
da har za su shahara. Mai yiwuwa ‘yan matan ba su zuwa makarantar ne, saboda
ana sa ran za su yi auren da za su hayayyafa, su ma su zama iyaye, yayinda ko
Kosawa ba su yi ba — ko ma kafin hakan. Ko a yau, wurare, da dama, a duniya, an
fi martaba jikin ‘yan mata fiye da basirarsu. Wannan ba tsohon al’amari ba ne.
Wata gurguwar dabarar duk wata Kasa ce, dake neman tattalin arzikinta ya bunKasa
ko inganta zaman lumana. Ko kusa ba daidai ba ne. Dole kuma mu yunKkura, domin
dakatar da haka.

Kuma ina alfaharin bayyana cewa, tuni Kasar Amirka ke bayar da gudunmawar
tallafa wa ilmin ‘yan matan, a dukan fadin duniya. Amma, duk abinda muke yi, a
asirce ne. Ba mu yayatawa. Kuma abinda muka dage akai, ko — abinda ta dage wa -

UWARGIDAN OBAMA: Abinda duk muka dage a kai.

SHUGABAN KASA: Abinda duk muka dage a kai shine, dole, mu kai wannan
aikin zuwa wani rukuni, na gaba, kuma mu cusa dukan bambance-bambancen
shirye-shiryen, a wuri guda, domin gudanar da su, tare. Kuma wannan shine abinda
shirin ya Kunsa.

Jakadunmu da masana harkokin ayyukan ci gaba, na iyakacin bakin KoKarinsu.
Mun fayyace wa kowace Kasa cewa, Kawayenmu, ko wadanda ke son Kawance da
mu, na da bukatar da za su dage game da Kara yawan ‘yan mata, a makarantu.
Muna neman duk wata damar da wannan Kawancen, na mu, da Kungiyoyi masu
zaman kansu, watau NGOs, da harkokin kasuwanci da ma gidauniyoyi, da su rika
aiki, da juna, a kullum, a madadin ‘yan matan, a ko’ina.



Haka ya kamata, hakika, uwargidan shugaban Kasa ta mayar da hankali a kai, har
ma da mayar da hankalin Shugaban Kasar Amirka. Kuma muna son ganin alfanun
al’amarin, domin wannan al’amarin, namu ne, duka. (aka runtime da tafi.)

Kasancewata dan kishin Kasa, ya sa zan fayyace cewa, har da manyan shugabannin
Kasashen da suka bunkasa, da manyan kwamandodin rundunonin sojojin duniya.
Kuma na tabbatar dukan duniyar dake da ‘yan mata, masu ilmi, za ta fice daga
cikin hadari, da zaman lumana da Karin wadata. (aka runtime da tafi)

Wannan hujjar tabbatatta ce. Mun san cewa, a duk lokacin da ‘yan mata suka samu
ilmi, za su iya jinkirta lokacin da za su yi aure. Kuma ‘ya’yansu za su kasanace
cikin Koshin lafiya. Albashinsu zai Karu, wanda, daga bisani, zai Karfafa harkokin
tsaron iyalinsu, kazalika da bunKasa ci gaban Kasa.

Bisa ga harkokin siyasa da na tsaro, dukan wuraren da ake bai wa mata da ‘yan
mata cikakkar martabarsu, kamar sauran jama’ar Kasa, to, wuraren za su kasance
cikin zaman lumana da gudanar da mulkin demokradiyya, yadda ya kamata. Don
haka, wannan ba aikin agaji ba ne, kadai. Wannan wani al’amari ne, da ya shafi
tattalin arziki da tsaro. Kuma shi ya sanya muka fifita ta, a matsayin manufarmu ta
Kasashen waje. Yanzu, dole, in fadi gaskiya, a kuma matsayina na uban da ya haifi
shahararrun mata, biyu, masu abin al’ajabi. (aka bushe da dariya) Suna da abinda
za su bai wa duniya, gudunmawa. Kuma abinda muka sani ne, a duk inda ke da
‘yan mata irin su Malia dan Sasha. Suna haba-baba, da tausayawa, kuma akwai su
da bin diddiki, ga Karfin zuciya da zurfin tunani. A kodayaushe kuma suna
musayar masaniya, game da abinda za su yi, idan sun balaga, domin akwai
abubuwa, da dama, da za su iya yi, da kuma suke son yi, da kuma suke son
bincikowa.

Wannan ba Karamar dama ba ce, ta kasancewa mabhaifin irin wadannan ‘yan matan
biyu — ina kallon tashinsu da kuma samun ilmi, da ma zama hanshakan mata, masu
Kwazo. Kuma ina son ganin na tabbatar da babu wata yarinyar da za a hana wa irin
wannan damar, da irin samun nasarar da take bukata — ko kuma hana wata yarinya
bayar da gudunmawarta, ta musamman, ga duniya. Babu yaron da ba shi da
martaba. Babu kuma yarinyar da ba ta da martaba. Kowane yarinya na bukatar ta
ilmantu.

Kuma wannan wani saKo ne, da muke son aikewa, a yau, kuma za mu tabbatar da
dorewarsa, a cikin wadannan shekarun, biyu, masu zuwa, da ma fiye da haka —
amma a bar ‘yan mata su yi ilmi.



Tunda kuma na bayyana irin yadda za a gudanar da hakan -- (aka bushe da dariya)
— bari in koma gefe, domin bai wa wannan hanshaKiyar matar wuri — Uwargidan
Shugaban Kasar Amirka, Michelle Obama. (aka runtime da tafi.)

UWARGIDAN OBAMA: Na gode, Kwarai da gaske. (aka runtime da tafi) Na
kuma gode ma ku. Ina godiya. Al’amarin sai son-barka. Kuma ina godiya ga
Barack Obama -- (aka kece da dariya ana tafi) — bisa ga wannan gagarumar
gabatarwa. Ba kasafai yake gabatar da ni haka ba, shi ya sa sai in zura ma sa idanu,
idan yana abubuwansa masu kyau. (aka bushe da dariya) A gaskiya, al’amarin
akwai armashi. Amma, kamar yadda ku ka ji, daga iKirarinsa, ni, kaina, ina alfahari
da irin yadda yake jagoranci rayuwar ‘yan matanmu — dukan ‘yan matanmu — ba
Malia da Sasha kadai ba, har ma kowace yarinya. Kuma aikin ke nan, a kullum, a
matsayinsa na shugaban Kasa, da kuma uba. Don haka, ina alfahari da shi.

Ina kuma mai farin cikin shaida zuwan Ambassador Rice; da ‘Yan majalisa,
Granger da Lowey, wadanda, dole suka dauki uzuri; sai Valerie Jarrett, bisa ga
gagarumin shugabancinta, game da wannan al’amari. Ina kuma son in gode wa
Charlene, bisa ga gagarumin aikin da take yi — wani gagarumin aikin dake fitowa
daga matashiya. Kuma, wani misali na abinda ya sa aka kafa wannan muhimmin
shirin — na daukacin manyan ayyukan da take yi, na bai wa ‘yan mata irin ilmin da
suke bukata, a duniya.

Kuma ina son gode wa dukan aikin da ku ke yi. Shekaru, da dama, kuke wannan
aikin, tun daga karkara — a matsayin uwa daya, uba daya, al’'umma daya, kan
kowace yarinya. Kuma babu abinda ke Kara ma ku Kwarin gwiwa, illa irin imanin
da kuke da shi, na irin canjin da zai faru — da kuma imanin cewa, Barack da ni,
kuma yi Imani — cewa, a gaskiya canji bay a faruwa, daga sama zuwa Kasa, sai
daga Kasa zuwa sama.

Kuma na zagaya duniya, a cikin shekaru shida da suka wuce, nag a irin yadda
matasanmu — musamman ‘yan matanmu — kan kasance can Kasa da al’'umma. A
ko’ina na je, na kuma samu da ‘yan mata, nikan samu suna da KwaKKwarar
hazaKa, kuma suna da zumudin wani abu, na kansu. Wadannan ‘yan matan sun ecke
kawo ma na canje-canje — sune likitocinmu da malamai da kuma ‘yan kasuwa, na
gobe. Sune masu tunaninmu da hasashenmu, wanda ke iya canja duniyar da muka
sani.

Kamar dai misalin Malala Yousafzai. Ba ka bukatar fiye da dakika 30, tare da ita,
ba tare da ka gane irin baiwar da take da ita ba, a duniyar nan. Kuma Malala ce za
ta fara fada ma ka cewa, ba ta da bambanci da sauran miliyoyin ‘yan matan dake



duniya, irin ta. Wadannan ‘yan matan sun san suna da wata baiwa, amma, mafi
yawan lokutta, wani al’amari, wanda ya shafi ko haihuwarsu, ko kuma wata al’adar
al’umma, kan dakushe su.

Wannan kuma ya sanya wannan al’amari ya zame mana abin yi, ni da Barack,
domin ina ganin kaina cikin wadannan ‘yan matan. Ina ganin ‘ya’yanmu, mata, a
cikin wadannan ‘yan matan. Kuma kamar ku, ba zan iya barinsu ba. Kamar ku
kuma, ba zan zauna, in amince da shingen dake hana su kai wa ga burinsu ba. Shi
ya san a bukaci yin amfani da lokacina, da kuma muKkamin Uwargidan Shugaba
Kasa, da ma fiye da haka, domin ganin wannan al’amari ya yi tasiri. Ina son in
daukaka wannan gagarumin aikin da ku ke yi, kafin in yi wani bayani, ko kuma,
ina son in kawo wani sabon al’amari ko sabon KoKarin hadin gwiwa kan wannan
tunanin.

A cikin ‘yan shekarun nan, na yi aiki da ma’aikatana, mun kuma jibinci jama’a, da
dama, domin tambayar irin yadda zan iya taimakawa — da jami’ar daga shirin
CARE and Brookings, da na Kawancen Bayar da Ilmi, a Duniya, watau the Global
Partnership for Education, da na Kungiyar Aikin Agaji ta Kasa, da sauransu — sai
kuma kun yunKkura. Kuma, a lokutta, da dama, kun bayyana min cewa, dukan wani
cikas da wadannan ‘yan matan za su fuskanta — ya-Allah na kudaden makaranta
ne, ko tashin hankali, ko wata al’ada, to, ba su kai martabar ilmi ba — kun bayyana
cewa, wadannan matsalolin ba daga sama ake magance su ba, wata Kalubale ce ga
al’umma, da za su samo mafitarsu.

Kuma wannan yana da ma’ana gare ni, kuma haka ga mijina, domin irin wannan
aikin muke ta hanKoron son yi, a Fadar Gwamnatin Amirka, tun lokacin da Barack
ke shugabantar wani taimakon kai-da-kai, ni kuma ina gudanar da wani dan
Karamin shiri, mai zaman kansa, na Kungiyar AmeriCorps, a Birnin Chicago.

Don haka, tare da taimakonku, dake cikin wannan dakin, da kuma hadin gwiwar
Kungiyar Aikin Agaji, ina farin cikin bayyana cewa, za mu Kaddamar da wani
sabon shirin bai wa ‘yan matan duniya ilmi, a yakunan karkara, a KarKashin Shirin
[Imin ‘Yan Mata, a dukan fadin duniya. Wannan KoKarin ne, zai janyo hankalin
haziKai, majiya Karfi, kusan dubu bakwai, na wakilan Kungiyar aikin agajin, dake
Kasashe fiye da 60.

Ta wannan KoKarin ne, Kungiyar ta Aikin Agaji, za ta riKa tallafa wa daruruwan
ayyukan karkara, na taimaka wa ‘yan matan yin karatu, da kuma shiga makarantun
— da duk abinda ya shafi karatun, tun daga sansanin ‘yan mata, bayan an je
makarantar, ya zuwa sansanin sanin makamar shugabanci, da kuma harkokin
kasuwanci, irin na Bosh Bosh, da Charlene ke magana a kai, da ma sauransu.



Kuma ina son jadadda cewa, wadannan shirye-shiryen, za su kasance a yankunan
karkara ne, kuma al’'umma ne za su yi jagorancinsu. Za su kasance suka aiki da
tunanin shugabannin wurin, da iyalansu, da ma ‘yan matan kansu. Kuma za a iya
sanin wani al’amari game da wadannan ayyukan, da irin KoKarin da wannan shirin
ke yi, a shafin yanar-gizo mai suna: LetGirlsLearn.PeaceCorps.gov.

Don kasancewa wani banganre na wannan KoKari, Kungiyar Peace Corps kuma za
ta rika horar da dukan wakilanta, game da kawar da bambancin da ake nuna wa
‘yan mata, da kuma ilmin na ‘yan mata. Haka kuma, ‘yan agajin za su mayar da
hankali kan al’amurran da suka shafi kiwon lafiya ko aikin noma, da zai taimaka
wa ilmin na ‘yan mata, a wuraren.

A taKaice, kwanan nan, Kungiyar ta Peace Corps, za ta gabatar da sabuwar
masaniya da shugabancin koyar da ilmin na ‘yan mata, a kowane yankin karkarar
da za su yi aiki. Don haka, yayinda yankin na karkara ke mayar da hankali kan
wannan KoKari, al’amarin zai karade duniya, ya kuma amfani, hatta, magadanmu.
Yanzu, idan kana tunanin amfanin abinda Kungiyar ta Peace Corps za ta yi ma ka,
to, ka tuna da shugabanni, da dama, dake Kasashe masu tasowa — ‘yan kasuwa,
mata, da ‘yan siyasa, da masu fafitika — wadanda ke iya gano yadda ake shiga
Kungiyar ta Peace Corps volunteer, wadda ke ba su zimma da kuma sadaukar da
kai, kansu. Da kuma tunani game da irin ‘ya’ya matan da wadannan shugabannin
ke kula da su. A kuma tuna game da daukacin mata da ‘yan matan da wadannan
shugabannin ke Kara wa Kwarin gwiwa, a yau. Wannan shine irin albarkar da
wannan shirin ke da ita.

Kuma ina farin cikin Kaddamar da wannan KoKarin, inda zan yi tattaki, a wannan
watan, zuwa Kasashen Japan da Cambodia. Zan fara ziyarar ce, da Uwargida Akie
Abe, matar Firayin Ministan Kasar Japan, wadda kuma take da tunani irin na mu,
game da ilmin na ‘yan mata, da kuma Kagararta, ta hada hannu da mu, kan wannan
aikin. Har ila yau, zan sadu da jakadarmu ta Kasar Japan, Ambassador Caroline
Kennedy, wadda kuma diyar shugaban Kasar Amirka ce, da ya fara kafa Kungiyar
ta Peace Corps. A Kasar Cambodia kuma, zan sadu da wakilan Kungiyar ta Peace
Corps, in kuma ziyarci wata makarantar da wannan KoKarin na al’'umma ke canja
rayuwar ‘yan mata.

Amma, yayinda ake mayar da hankali kan wannan aikin, ya kasance ya rakade
duniya, ina son in fayyace cewa, ni kan, shirin na ilmin ‘yan mata, watau Let Girls
Learn, ba wai na inganta ilmin ‘yan mat aba ne, kadai, a Kasar waje. Wani al’amari
ne, dake tunatar da matasanmu, game da Kishirwar da suke da ita, ta ilmi, a nan
gida.



Don haka, ta hanyar wannan shirin na Let Girls Learn, ina fatan ‘yan matanmu, da
dama — da ma yara maza — dake nan Kasar Amirka, za su koyi wani al’amari game
da sadaukar da kan da ‘yan matan ke yi, a duniya, domin su samu ilmi — da irin
yadda suke fafitika da talauci da tashe-tashen hankula, da barazanar rayuwa da
sauran al’amurran dake tayar da hankula. Ina bukatar matasanmu, da su yi koyi da
wadannan ‘yan matan. Amma, mafi muhimmanci, shine, ina son wadannan ‘yan
matan su Kara ma su zimma.

Ina bukata yaranmu su lura cewa, yayinda, mai yiwuwa, makarantunsu ba za su
rasa rauni ba — wanda, na tabbata, wannan mutumin dake nan, ke KoKarin gyarawa
— suna da hanKoron nunawa, a kullum, irin yadda suke, a ajujuwa da kuma wurin
koyo, yadda za su iya. Ina son yaranmu su gane irin sabuntar da harkokin ilmi ke
yi. Wannan shine abinda Barack da ni, muka fahimta, daga dan abinda muka sani —
shine rayuwar, da irin yadda ilmi mai nagarta kan daukaka ka, daga talauci, ya
zuwa arzikin da ba ka tsammani.

A Karshe, ina son yaranmu, dake wannan Kasar, da kasance ‘yan Kasa, a dukan
duniya. Ina son su sadu, su kuma koyi wani al’amari daga sauran yaran dake ke
wane lungu na duniya.

Wannan ne ya sa, idan na yi tafiya, zuwa Kasar waje, ni kan yi amfani da dukan
kafofin watsa labaru, da fasaha ta zamani, domin kai wa gare matasanmu dake nan
gida. Kuma, haka zan ci gaba da yi, a duk lokacin da na yi tattakin zuwa yankin
Asia, da hada hannu da Hukumar PBS, da Kungiyar Girl Rising, da ta Girl Scouts
da -- yay! (aka bushe da dariya) Ba Kananan manyan Kawaye ba ne — domin ina
bukatar matasanmu da su san abinda duniya ke ciki, da kuma hasashen shiga
Kungiyar ta Peace Corps, da zama ma’aikatan harkokin diflomasiyya, da saduwa
da shugbannin harkokin kasuwancin duniya, da dai sauransu. Ina son daukacin
matasan dake nan Kasar Amirka, da sauran duniya, da su yi wannan gagarumin
hankoron, kamar yadda mijina, kan ce — yi ma su gagarumin tunani. Ina son su
kasance suna da gagarumin hanKoro, da burin nan gaba.

Kuma na san, mai yiwuwa ne, komai cikas, domin na sha ganin yana faruwa, a
inda ba a yi tsammani ba. Makarantar Sakandaren ‘Yan Mata, ta Tunawa da Martin
Luther King, da na ziyarta, a bara, a Kasar Senegal, abin mamaki ce. Makarantar
sai daben kankare, da ajujuwa da dakunan dake da kujeru da tebura, da ba a rasa
ba, da wadansu takardun bangon da suka kode — amma, daukacin daliban ‘yan
matan haziKai ne, masu dogon buri da zuciya. Suna da burin makomarsu.

Daya daga cikin ‘yan matan, ta wallafa wani baitin waKoKin irin wannan burin. Ta
kuma ce, yana jawabi ne, game da gurbacewa da dumamar yanayi a duniya,



duniyar dake cike da tashe-tashen hankula da yake-yaKen dake neman maye gurbin
fahimtar juna da soyayya. Layukan baitukan waKar sun Kare da cewa: in ji ta, “Ina
da tunanin, wata rana, Makarantar ‘Yan Mata ta Tunawa da Martin Luther King,
dake Birnin Dakar, za ta shahara kamar jami’o’in Harvard da Princeton.” (aka
bushe da dariya)

Don haka, muna da haKkKin irin wadannan ‘yan matan, a duniya, da ilmi mai
inganci, da zai cika ma su burinsu. Don haka, ina alfaharin shiga wannan Kungiyar.
Kuma martaba ce, gare ni, ta sanin wani abu game da ku. Kuna Kara min Kwarin
gwiwa. Kuma ina farin cikin tattara hannun rigata, da yin aiki, tukuru, tare da ku, a
cikin ‘yan shekarun nan, da ma gaban haka. Don haka, mu duKa aiki.

Na gode ma ku. (aka runtime da tafi.)



